ՀԻՄՆԱՎՈՐՈՒՄ
ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
2017 թվականի սեպտեմբերի 27-ին Ներդրումային վեճերի կարգավորման միջազգային կենտրոնի մասին Կոնվենցիայի և Կանոնների համապատասխան Ներդրումային վեճերի կարգավորման միջազգային կենտրոնի (այսուհետ՝ ՆՎԿՄԿ) վարույթ է ընդունվել ARB/17/36 թվակիր գործն ընդդեմ Հայաստանի Հանրապետության, որի մասին ստացվել է ՆՎԿՄԿ պաշտոնական ծանուցումը:
 Նշված գործով իրավաբանական, փաստաբանական ծառայություններ մատուցելու նպատակով 20.12.2017 թվականին CMS Hasche Sigle  կազմակերպության պետ  կնքվել է պայմանագիր` 850000 ԱՄՆ դոլար ընդհանուր գումարով, որը չի ներառում  ՀՀ օրենսդրությամբ սահմանված հարկերը, փաստաթղթերի թարգմանության հետ կապված գումարները /25000 ԱՄՆ դոլար/, փորձագետների վճարները, վկաների ճամփորդության ծախսերը: Վերը նշված գումարից 2017-2018թթ. CMS Hasche Sigle   կազմակերպությանը ծառայությունների մատուցման դիմաց վճարվել է 563963.13 ԱՄՆ դոլար  և թարգմանության համար` 25000ԱՄՆ դոլար: Միաժամանակ պետական բյուջե է վճարվել շահութահարկ 132240.78ԱՄՆ դոլարին համարժեք դրամ:  
 Ներկայումս  անհրաժեշտություն է առաջացել վճարել CMS Hasche Sigle կազմակերպության կողմից պայմանագրի շրջանակներում 2018թ. դեկտեմբեր – 2019թ. մարտ ժամանակահատվածում մատուցված իրավաբանական, փաստաբանական ծառայությունների դիմաց, որը կազմում է 2944 56 ԱՄՆ դոլար/ ներառում է նաև փորձագետների վճարները` 8419.23ԱՄՆ դոլար/ և 73614 ԱՄՆ դոլարին համարժեք դրամ պետք է վճարվի ՀՀ պետական բյուջե` որպես շահութահարկ: 
Միաժամանակ, Ներդրումային վեճերի կարգավորման միջազգային կենտրոնի քարտուղարության 11.02.2019 թվականի գրության/կցվում է/ համաձայն՝  ծախսերը հոգալու համար 125000 ԱՄՆ դոլար պետք է փոխանցվի կենտրոնին` գործի քննության ընթացքը ապահովելու նպատակով: 
Ներդրումային վեճերի կարգավորման միջազգային կենտրոնի վարույթում 2017 թվականի սեպտեմբերի 27-ին մուտքագրված ICSID No.ARB /17/36 արբիտրաժային գործով Հայաստանի Հանրապետության շահերը պաշտպանելու համար փաստաբանական և իրավաբանական ծառայությունների գնման և  վարույթի հետ կապված ծախսերի փոխհատուցման նպատակով անհրաժեշտ է լրացուցիչ  493070 ԱՄՆ դոլարին համարժեք դրամ:

2.Առաջարկվող կարգավորման բնույթը
Սույն որոշումով նախատեսվում է 2018 թվականի պետական բյուջեով նախատեսված Կառավարության պահուստային ֆոնդի հաշվին Արդարադատության նախարարությանը հատկացնել գումար ICSID No.ARB /17/36 արբիտրաժային գործով վարույթի ծախսերի և Հայաստանի Հանրապետության շահերը պաշտպանելու համար իրականացված իրավաբանական, փաստաբանական ծառայությունների  դիմաց  վճարումներ  կատարելու համար:

3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Արդարադատության նախարարության կողմից:

4.  Ակնկալվող արդյունքը
Նախագծի ընդունման արդյունքում կապահովվի Հայաստանի Հանրապետության շահերի պատշաճ ներկայացում Ներդրումային վեճերի կարգավորման միջազգային կենտրոնում: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության արդարադատության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին»  կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
«Հայաստանի Հանրապետության արդարադատության նախարարությանը գումար հատկացնելու, Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին»  կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:






